
Y Bwrdd Rheoli 

Management Board

Cofnodion 20 Gorffennaf 2009, 10.00 –12.00
Ystafell Gynadledda 4B
Yn bresennol:   Claire Clancy (Prif Weithredwr a Chlerc) (Cadeirydd)


    Dianne Bevan (Prif Swyddog Gweithredu)



    Keith Bush (Cyfarwyddwr y Gwasanaethau Cyfreithiol)



    Adrian Crompton (Cyfarwyddwr Busnes y Cynulliad)



    Non Gwilym (Pennaeth Cyfathrebu Allanol)


    Rhian Huws (Y Gwasanaeth Cyfieithu a Chofnodi)


    Steve O’Donoghue (Pennaeth Adnoddau'r Cynulliad)


    Kathryn Potter (Pennaeth Gwasanaeth Ymchwil yr Aelodau)


    Connie Robertson (Pennaeth Ystadau a TGCh)


    Craig Stephenson (Pennaeth yr Uned Gorfforaethol)



    Sian Wilkins (Pennaeth Gwasanaeth y Siambr a Deddfwriaeth)


    Cathryn Newman (Ysgrifenyddiaeth)
Eraill yn bresennol:
Chris Reading, Clerc i’r Panel (ar gyfer Eitem 4)
1.  Cyflwyniad ac ymddiheuriadau
Cafwyd ymddiheuriadau gan Sulafa Halstead, Pennaeth Pwyllgorau’r Cynulliad, a Mair Parry-Jones, Pennaeth y Gwasanaeth Cyfieithu a Chofnodi. Nodwyd y byddai Kathryn Potter yn cymryd y nodiadau mewn perthynas â’r prif faterion a godwyd yn ystod y cyfarfod er mwyn eu cyfleu i staff.
2.  Datganiadau o fuddiant
Ni chafwyd unrhyw ddatganiadau o fuddiant.
3.  Cofnodion y cyfarfod a gynhaliwyd ar 11 Mehefin 2009
Cytunwyd bod y cofnodion yn gywir. Nid oedd unrhyw faterion yn codi o’r cofnodion.
Materion trawsbynciol
4.  Adroddiad y Panel Adolygu Annibynnol ar Gyflogau a Lwfansau Aelodau’r Cynulliad 
Estynnodd Claire Clancy groeso i Chris Reading, y Clerc i’r Panel Adolygu, i’r cyfarfod. Roedd yno i ateb unrhyw gwestiynau gan y Bwrdd Rheoli. Cafodd adroddiad y panel ei gyhoeddi ar 6 Gorffennaf, ac ers hynny mae Claire a Chris wedi cyfarfod ag Aelodau’r Cynulliad a’u staff cymorth i ateb eu cwestiynau.
Eglurodd Chris y bydd yn rheoli’r prosiect o weithredu’r 108 argymhelliad yn yr adroddiad, ac y bydd cyfarfodydd prosiect yn cael eu cynnal hyd nes bod yr holl argymhellion wedi cael eu rhoi ar waith. Bydd yn gweithio’n agos gyda chydweithwyr yn yr adran Cysylltiadau Allanol a Mewnol, i sicrhau y caiff gwybodaeth ei darparu  mewn ffordd effeithiol i’r cyfryngau, y cyhoedd a staff. Bydd tudalennau’r fewnrwyd yn cael eu defnyddio i’r perwyl hwn, ynghyd â sesiynau galw i mewn ar gyfer staff. Cytunwyd y bydd angen gwneud mwy o waith mewn perthynas â chyfrifo goblygiadau ariannol gweithredu’r argymhellion, a bydd Chris yn cysylltu ag eraill i gael y wybodaeth hon.
Cam i’w gymryd: Chris Reading i ddarparu gwybodaeth ariannol maes o law.
5.  Risgiau strategol - Nod 1 - Hyrwyddo ac ehangu cyfranogiad pobl mewn datganoli (Papur 1)
Fe’i cytunwyd eisoes y byddai’r risgiau sy’n gysylltiedig â phob un o’r pum nod yn cael eu hystyried yn eu tro mewn cyfarfodydd yn y dyfodol. Gwahoddodd Claire Clancy y Bwrdd i gyflwyno’i sylwadau ar y risgiau i gyflawni nod strategol 1, a chodwyd y materion a ganlyn:
· Effaith adroddiad y Panel Adolygu: gweithredu’r argymhellion mewn ffordd glir; hybu’r Cynulliad fel sefydliad llywodraethu da; rhannu gwybodaeth rhwng meysydd gwasanaeth; a datganiadau i’r wasg/ymateb y cyfryngau. O ran y pwynt olaf, cytunwyd y dylid cytuno ar ganllawiau clir ac y dylid gwahodd cynrychiolydd o Gysylltiadau Allanol i gyfarfodydd meysydd gwasanaeth yn y dyfodol.
· Y cyfnod cyn etholiadau’r Pedwerydd Cynulliad: yn enwedig penodi Prif Weinidog newydd.

· Gwariant: y gyllideb atodol a rhoi prosiectau ar waith 
· Y ffordd gywir o ddatblygu/hyfforddi/cefnogi staff er mwyn eu cadw 
· Colli darlledu trafodion y Cyfarfod Llawn yn fyw ar S4C2
· Penderfyniadau gan Lywodraeth Cymru a chamau a gymerir ganddi: sut y maent yn adlewyrchu ar ein gallu i adlewyrchu ar ein gallu i feithrin perthynas â rhanddeiliaid.

Camau i’w cymryd: Kathryn Hughes i nodi “Adroddiad Blynyddol” a “Chynllun Mentora Aelodau’r Cynulliad” a’u hychwanegu at y rhestr o gamau pellach i’w cymryd.

6.  Y Grŵp Llywio Cyflog a Thaliadau – argymhellion ar gyfer y strategaeth daliadau (Papur 2)
Rhoddwyd diolch i’r grŵp llywio am gyflawni’r gwaith o baratoi’r papur, a gwahoddodd Claire Clancy yr aelodau i gyflwyno’u sylwadau ar yr argymhellion ynddo, gan bwysleisio’r angen i ystyried materion cyllidebol. Cytunodd y Bwrdd bod yr holl feysydd yn cael sylw addas, ond trafodwyd yr argymhelliad ar drefniadau ar gyfer symud i fyny’r graddfeydd cyflog. Cytunwyd y byddai Steve O’Donoghue yn ailystyried y papur ac yn edrych ar rai enghreifftiau ymarferol.
Camau i’w cymryd: Steve O’Donoghue i gymryd y camau a nodir uchod.

7.  Adborth Cyfnewid (Papur 3)
Trafododd y Bwrdd yr adborth cyfunol gan y tasglu Cyfnewid a gasglwyd wrth feysydd gwasanaeth ar ôl ystyried ‘Ein Cyllidebau yn y Dyfodol’. Dywedodd Claire Clancy y dylid anfon unrhyw sylwadau pellach ar berchnogaeth o gamau a gymerwyd o ganlyniad i’r adborth at Cathryn Newman, a hynny er mwyn cyhoeddi ymateb llawn i’r staff ei weld.
Camau i’w cymryd: Penaethiaid Gwasanaethau i gymryd y camau a nodir uchod.
Materion perfformiad i’w blaenoriaethu
8.  Dangosfwrdd Perfformiad Allweddol (Papur 4)
Nodwyd y dangosfwrdd. Dywedodd Non Gwilym bod lansio adeilad y Pierhead wedi’i ohirio o ganlyniad i oedi mewn perthynas â’r caniatâd, a'i bod yn debygol y bydd y lansiad yn digwydd ym mis Mawrth 2010.
9. Bwrdd Rheoli Ariannol: alldro terfynol ar gyfer y flwyddyn a ddaeth i ben ar 31 Mawrth 2009 (Papur 5)
Nodwyd yr adroddiad.

10.  Adroddiad Rheoli Ariannol: cyfnod o ddechrau’r flwyddyn tan 30 Mehefin 2009 (Papur 6)

Cytunwyd y dylid rhoi ystyriaeth fwy manwl i’r ffigyrau sy’n nodi’r gwariant yn y cyfnod hwnnw yn y cyfarfod nesaf.
11.  Adroddiad ar y prif bwyntiau gan yr adran Adnoddau Dynol (Papur 7)
Nodwyd yr adroddiad ar y prif bwyntiau. Yn arbennig, croesawodd bawb y lleihad cyffredinol yng nghanran yr absenoldebau oherwydd salwch, gan awgrymu bod y nod wedi’i gyflawni.
Cloi’r cyfarfod
12.  Unrhyw fater arall
Nid oedd unrhyw fater arall.
13.  Negeseuon i staff

Bydd Kathryn Potter yn trefnu bod y pynciau i’w trafod yn cael eu cyfleu i staff drwy’r dudalen newyddion cyn gynted ag y bo modd.

14.  Agenda’r cyfarfod nesaf
Adrian Crompton a Craig Stephenson i ystyried pa faterion i’w cynnwys ar yr agenda.

